КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2018 – 2021 вояс вылӧ Коми Республикаын муниципальнӧй юкӧнъяслӧн присяжнӧй заседательясӧ кандидатъяслысь лыддьӧгъяс да запаснӧй лыддьӧгъяс лӧсьӧдан пӧрадок да кадколастъяс йылысь
“Россия Федерацияын ӧтувъя юрисдикцияа федеральнӧй ёрдъяслӧн присяжнӧй заседательяс йылысь” Федеральнӧй оланпас (водзӧ – Федеральнӧй оланпас) серти Коми Республикаса Веськӧдлан котыр шуис: 
1. Вӧзйыны Коми Республикаын муниципальнӧй районъясса да кар кытшъясса муниципальнӧй юкӧнъяслӧн меставывса асвеськӧдлан органъяслы (водзӧ лӧсялӧмӧн – муниципальнӧй юкӧн, меставывса асвеськӧдлан орган) 2018 – 2021 вояс вылӧ Коми Республика мутасын районса ёрдъяслы муниципальнӧй юкӧнлӧн присяжнӧй заседательясӧ кандидатъяслӧн лыддьӧгӧ да запаснӧй лыддьӧгӧ (водзӧ лӧсялӧмӧн – лыддьӧг, запаснӧй лыддьӧг) пыртны колана граждана лыд подув вылын тайӧ шуӧм дорӧ содтӧд серти:
1) тайӧ шуӧм вынсялан лунсянь 5 уджалан лун чӧжӧн юӧртны лӧсялана муниципальнӧй юкӧн мутасын олысь гражданалы лыддьӧгъяс да запаснӧй лыддьӧгъяс лӧсьӧдӧм йылысь йӧзӧс юӧртан средствояс пыр (на лыдын “Ӧтуввез” юӧртан да телекоммуникация везйын меставывса асвеськӧдлан органлӧн официальнӧй сайт, периодическӧй печатнӧй издание, телеканал, радиоканал, телеуджтас, радио уджтас пыр, вежласьтӧм нимпас (ним) улын йӧзлы юӧр периодическӧя паськӧдан мӧд ногӧн);
2) 2017 вося сора тӧлысь 20 лунӧдз лӧсьӧдны лыддьӧгъяс да запаснӧй лыддьӧгъяс, та могысь:
а) мӧдӧдны Коми Республикаса бӧрйысян комиссияӧ запросъяс “Выборы” Россия Федерацияса канму автоматизируйтӧм системаӧн вӧдитчӧмӧн пудъясьӧм пыр гражданалысь, кодъясӧс колӧ пыртны присяжнӧй заседательясӧ кандидатъяслӧн лыддьӧгӧ, лыддьӧг сетӧм йылысь, кӧні индыны 2018 – 2021 вояс вылӧ лыддьӧгъясӧ да запаснӧй лыддьӧгъясӧ пыртны колана гражданалысь лыдсӧ, мый лоӧ лыддьӧгъясӧ да запаснӧй лыддьӧгъясӧ пыртны колана граждана лыдысь 15 % вылӧ унджык, тайӧ шуӧм дорӧ содтӧд серти;

б) тайӧ пунктувса “а” пунктувлысь корӧмъяссӧ тӧд вылӧ босьтӧмӧн бӧрйӧм граждана лыдысь киритны йӧзӧс, кодъяс оз вермыны лоны присяжнӧй заседательясӧн Федеральнӧй оланпаслӧн 3 статьяса 2 юкӧн серти;

3) 2017 вося моз тӧлысь 1 лунӧдз сетны гражданалы позянлун тӧдмасьны лӧсьӧдӧм лыддьӧгъясӧн да запаснӧй лыддьӧгъясӧн йӧзӧс юӧртан средствояс пыр (на лыдын “Ӧтуввез” юӧртан да телекоммуникация везйын меставывса асвеськӧдлан органлӧн официальнӧй сайт, периодическӧй печатнӧй издание, телеканал, радиоканал, телеуджтас, радио уджтас пыр, вежласьтӧм нимпас (ним) улын йӧзлы юӧр периодическӧя паськӧдан мӧд ногӧн);

4) 2017 вося моз тӧлысь 15 лунӧдз лыддьӧгъясӧ да запаснӧй лыддьӧгъясӧ пыртӧм гражданасянь тайӧ лыддьӧгъясысь найӧс киритӧм да присяжнӧй заседательясӧ кандидатъяс йылысь абу стӧч тӧдмӧгъяссӧ, мый эмӧсь тайӧ лыддьӧгъясын, веськӧдӧм йылысь гижӧда шыӧдчӧмъяссӧ (эмӧсь кӧ найӧ) видлалӧмсӧ тӧд вылӧ босьтӧмӧн лӧсьӧдны стӧчмӧдӧм лыддьӧгъяс да запаснӧй лыддьӧгъяс;

5) 2017 вося моз тӧлысь 20 лунӧдз мӧдӧдны муниципальнӧй юкӧнса юралысьӧн кырымалӧм, печатьӧн вынсьӧдӧм стӧчмӧдӧм лыддьӧгъяссӧ да запаснӧй лыддьӧгъяссӧ районса ёрдъясӧ, мыйяслӧн юрисдикцияыс паськалӧ лӧсялана муниципальнӧй юкӧнъяслӧн мутасын, а сідзжӧ Коми Республикаса Веськӧдлан котырӧ.

2. Тшӧктыны Коми Республикаса юстиция министерстволы:

1) сетны тайӧ шуӧмӧн вӧдитчӧм серти гӧгӧрвоӧдӧмъяс;

2) сетны меставывса асвеськӧдлан органъяслы отсӧг лыддьӧгъясысь да запаснӧй лыддьӧгъясысь йӧзӧс киритӧм серти, кодъяс оз вермыны лоны присяжнӧй заседательясӧн Федеральнӧй оланпаслӧн 3 статья 2 юкӧнса 2 пункт серти.

3. Коми Республикаса Юралысьлӧн Администрациялы котыртны лыддьӧгъяссӧ да запаснӧй лыддьӧгъяссӧ, а сідзжӧ наӧ пыртӧм вежсьӧмъяссӧ да содтӧдъяссӧ лӧсялана муниципальнӧй юкӧнъясса йӧзӧс юӧртан средствоясын йӧзӧдӧм серти удж.

4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса юстиция министерстволы.

5. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося сора тӧлысь 4 лун 
350 №
Коми Республикаса Веськӧдлан котырлӧн
2017 во сора тӧлысь 4 лунся 350 №-а шуӧм дорӧ
СОДТӦД
2018 – 2021 вояс вылӧ 
Коми Республика мутасын районса ёрдъяслы муниципальнӧй 
юкӧнлӧн присяжнӧй заседательясӧ кандидатъяслӧн 
лыддьӧгӧ да запаснӧй лыддьӧгӧ пыртны колана 
ГРАЖДАНА ЛЫД
	Муниципальнӧй районса, кар кытшса муниципальнӧй юкӧнлӧн, ёрдлӧн ним
	Лыддьӧгӧ пыртны колана присяжнӧй заседательясӧ кандидат лыд, морт
	Запаснӧй лыддьӧгӧ пыртны колана присяжнӧй заседательясӧ кандидат лыд, морт

	«Воркута» кар кытш

	Воркута карса ёрд
	6600
	1650

	«Вуктыл» кар кытш

	Вуктыл карса ёрд
	750
	188

	«Инта» кар кытш

	Инта карса ёрд
	3000
	750

	«Сыктывкар» кар кытш

	Сыктывкарлӧн карса ёрд
	10800
	2700

	Сыктывкарлӧн Эжва районса ёрд
	3300
	825

	«Усинск» кар кытш

	Усинск карса ёрд
	2400
	600

	«Ухта» кар кытш

	Ухта карса ёрд
	7500
	1875

	«Изьва» муниципальнӧй район

	Изьва районса ёрд
	1650
	413

	«Княжпогост» муниципальнӧй район

	Княжпогост районса ёрд
	1800
	450

	«Койгорт» муниципальнӧй район

	Сыктыв районса ёрд («Койгорт» МР МЮ мутасын)

	750
	188

	«Кӧрткерӧс» муниципальнӧй район

	Кӧрткерӧс районса ёрд
	2700
	675

	«Печора» муниципальнӧй район

	Печора карса ёрд
	4950
	1238

	«Луздор» муниципальнӧй район

	Луздор районса ёрд
	1500
	375

	«Сосногорск» муниципальнӧй район

	Сосногорск карса ёрд
	3600
	900

	«Сыктывдін» муниципальнӧй район 

	Сыктывдін районса ёрд
	1800
	450

	«Сыктыв» муниципальнӧй район

	Сыктыв районса ёрд («Сыктыв» МР МЮ мутасын)
	750
	188

	«Мылдін» муниципальнӧй район 

	Мылдін районса ёрд
	1500
	375

	«Удора» муниципальнӧй район

	Удора районса ёрд
	1200
	300

	«Емдін» муниципальнӧй район 

	Емдін районса ёрд
	3300
	825

	«Кулӧмдін» муниципальнӧй район

	Кулӧмдін районса ёрд
	2400
	600

	«Чилимдін» муниципальнӧй район 

	Чилимдін районса ёрд
	900
	225


___________
5

